
ð. gr. 

Að lHönu hverju almanaksári og fyrir lok janúarmánaðar næsta ár úthlutar 
sjóðstjórnin styrkjum úr sjóðnum að fengnum umsóknum þeirra, er styrks æskja. 
Umsækjendur senda umsóknir sínar ásamt skilríkjum til formanns sjóðstjórnar- 
innar. 

6. gr. 
Tillagi ríkissjóðs samkv. 1. tölulið 4. gr. ásamt tilskildu þriðjungsframlagi á 

móti, svo og læknisvitjanastyrk hreppsins samkv. 4. Hð 4. gr., má aðeins verja til 

styrktar hreppsbúum vegna kostnaðar af læknisvitjunum. Hreppsbúar njóta að 
jafnaði læknisvitjanastyrkja úr sjóðnum í hlutfalli við kostnað þeirra af læknis- 
vitjunum á árinu. Þó geta þeir ekki vænzt slíkra styrkja, sem hafa ekki orðið fyrir 
meiri kostnaði en svo, að hann telst þeim ekki tilfinnanlegur, miðað við efnahag 
þeirra og ástæður. Að öðru jöfnu ganga þeir fyrir um styrki, sem lengst og erfið- 
ast eiga til læknis að sækja. 

1. gr. 
Fé sjóðsins skal ávaxta, eftir því sem við verður komið án þess að stofna því 

í hættu, og þannig, að sá hluti þess, er verja ber tl læknisvitjanastyrkja, sé jafnan 
handbær, er til þess þarf að taka. 

Reikningsár sjóðsins er almanaksárið. Reikning fyrir hvert liðið ár skal senda 
landlækni, áður en tillag ríkisins til sjóðsins verður greitt fyrir næsta ár. 

8. gr. 
Sjóðstjórnin skal haga þannig starfsemi sjóðsins, að þeir hreppsbúar, sem eru 

í sjúkrasamlagi, verði að öðru jöfnu eigi verr settir að því, er tekur til aðstoðar 
sjóðsins, en aðrir hreppsbúar. 

Reglugerð þessi, sem sett er samkvæmt heimild í lögum nr. 59 4. júlí 1942, 
staðfestist hér með til að öðlast gildi þegar í stað. 

Í heilbrigðismálaráðuneytinu, 13. marz 1946. 

Finnur Jónsson. 0 

Gústav A. Jónasson. 

AUGLÝSING 

um staðfesting menntamálaráðuneytisins á reglugerð um barnavernd 

í Kaldrananeshreppi. 

Samkvæmt 2. gr. laga nr. 76/1933, um breyting á lögum nr. 43/1932, um barna- 

vernd, er hér með staðfest eftirfarandi 

REGLUGERÐ 
um barnavernd í Kaldrananeshreppi í Strandasýslu. 

1. gr. 
Í umdæmi skóla- og barnaverndarnefndar Kaldrananeshrepps er bannað að 

selja eða afhenda börnum og unglingum innan 16 ára aldurs tóbak, gefa þeim það 
eða láta í té á nokkurn annan hátt eða stuðla að því, að þan neyti bess eða hafi 
það með höndum. 

2. gr. 
Enn fremur er bannað að selja, afhenda eða gefa börnum og unglingum innan 

21 árs aldurs áfenga drykki eða halda þeim á nokkurn hátt að þeim eða geyma 
þá eða skilja þá eftir, þar sem þau geta náð til þeirra. 

ð. gr. 
Barnaverndarnefnd getur bannað sölu á sælgætisvörum eða ákveðnum tegund- 

um sælgætis, sem eru að hennar dómi skaðlegar eða óhollar börnum og unglingum. 

4. gr. 
Börn innan 14 ára aldurs mega ekki sækja skemmtanir, sem eingöngu eru 

dansleikir, og ekki dvelja á almennum skemmtunum, meðan skóli starfar, lengur 
en til kl. 11 að kvöldi, og aðra tíma aldrei lengur en til miðnættis. Undanþágur 
frá þessu getur þó skólanefnd veitt, ef hún sér ástæðu til. 

5. gr . gr. 
Börn á skólaskyldualdri og yngri í þorpinu Drangsnesi, mega ekki vera lengur 

úti en til kl. 8 e. h. á tímabilinu frá 1. okt. til sumarmála, nema þá í för með full- 
orðnum eða í sendiferðum, enda brjóti þetta ákvæði ekki gegn 4. gr. 

6. gr. 
Engar leiksýningar eða opinberar skemmtanir, sem börnum og unglingum er 

ætlaður aðgangur að, má halda nema barnaverndarnefnd hafi verið gefinn kostur á 
að kynnast efni þeirra, og ákveður hún þá að því athuguðu, hvort börnum og ungl- 
ingum skuli leyfður aðgangur að þeim. 

7. gt. 
Börn innan 14 ára aldurs, sem vinna að staðaldri, mega ekki vinna lengur en 

8 klst. í sólarhring, og sé um hlaupavinnu að ræða, ekki lengur en 12 klst. í sólar- 
hring á tímabilinu frá 15. apríl til 15. september, en skólabörn skulu ekki vinna 
meðan skóli starfar. 

8. gr. 
Brot gegn reglugerð þessari varða sektum sem brot gegn barnaverndarlögum. 

Skal farið með mál vegna þeirra brota eins og segir um slík mál í barnaverndar- 

lögum. 

9. gr. 
Reglugerð þessi sé fjölrituð eða prentuð og send á öll heimili í Kaldrananeshreppi 

cg höfð til sýnis á öllum sölustöðum, símstöðvum og opinberum skemmtistöðum 

hreppsins. 

Reglugerð þessi öðlast þegar gildi. 
Þetta Þirtist hér með þeim, er hlut eiga að máli. 

Menntamálaráðuneytinn, 18. marz 1946. 

Brynjólfur Bjarnason. 

Birgir Thorlacius. 
.


